
EREDIENS Ds. Sarel Venter 

Skriflesing Jesaja 46: 1-13 

Tema In God se arms die toekoms in. 

Sang Psalm 90: 1, 9 
           42: 1,3 
             1: 1,4 
         115: 1, 2, 9  
 

Die pandemie en die grendelstatus het baie uitdagins vir die bediening, die versorging 
en die pastorale werk meegebring. Rondom is baie stukkend – mense, huwelike,  
verhoudings, gesondheid, werk, trauma, verwerking van verlies, verwerking van verlies 
aan inkomste. Baie mense is besig om geestelik te worstel, omdat hulle krisis op krisis 
moet verwerk. Hoe moet ons vorentoe as gemeente en individuele lidmate om mekaar 

steeds volgens die Here se opdrag en met die gawes wat ons het, te bedien? 

Dit was die geval met Israel. Hulle was weggevoer in ballingskap na Babel. Alles wat 
normaal was het verander. Wat waardevol was, is vernietig en verwoes: die tempel, 
Jerusalem en hulle land. Hulle het familie verloor en families is uitmekaar geskeur en 
verstrooi deur die Babiloniese Ryk. Hulle het gedink dat die gode van Babel inderdaad 
die oorwinning behaal het. Die Babiloniërs het hulle gespot en hulle was op  
moedverloor se vlakte. Hier kom die Here in groot genade na hulle toe. Hulle het hulle 
perspektief verloor. Die ballingskap was straf op hulle sonde van afgodediens. Hulle 

het die Here ingeruil vir die volkere se gode. Hulle het hoop verloor.  

Maar die Here bly getrou en hou Sy oog op ons. Regdeur die geskiedenis van die 
mensdom het God getrou aan elke verbondsbelofte gebly. Israel het hulle rug op die 
Here gedraai, maar die Here sien om na hulle. Die ballingskap was suiwering. Baie wat 
weggevoer is, het daar gebly en vermeng met die Babiloniërs. Daar het inderdaad ‘n 
loot uit die stomp van Isaië oorgebly. In hoostuk 40 het ons die troosboodskap van die 
Hemeltroon gehoor: “Troos, troos My volk, sê julle God” – ’53 vertaling.  In hfst 41 en 
42 kom die belofte dat God se verlossing oppad is. In hfst 43 hoor ons dat dit  
onverdiende genade is. In hfst 44 roep God hulle op die naam – hulle is vir hom  
waardevol en kosbaar. In hfst 45 volg die versekering dat hulle nie vergete is nie. En 
nou lees ons die versekering dat die Here dieselfde is. Wat Hy belowe het, bly net so. 

Daar is by Hom geen verandering nie. Dit moet ons vandag weer duidelik hoor. 

 Daar is net Een lewende God: ons bely Hom volgens Sy eie openbaring in die Bybel 

as Vader, Seun en Heilige Gees. Hy het vir Hom in Jesus Christus ‘n volk uitverkies. 

Bel en Nebo is mensgemaakte afgode. Hulle kan niemand help wat voor hulle buig 

nie. Daarom verdwyn Babel onder die Meders en Perse. Hulle staan magteloos voor 

God se Almag. Dink aan Daniël se geskiedenis toe hy in die leeukuil gegooi is. God 

sluit die bekke van die leeus volgens Hebreërs. Toe die Meders hulle oorwin het, is 

die pragtige goue beelde van die gode op donkies gepak en weggevoer. Hulle het ‘n 

misplaaste hoop gehad. Waarop hoop ons vandag? Is daar iets in die skepping 

waarop jy jou ewige hoop kan plaas. Ps 132 en 1 Kor 4: 7 leer ons dat ons alles uit die 

lewende God se hand ontvang. Jou verstand, krag en gesondheid kom van God. Loof 

Hom, eer Hom, prys Hom vir wie jy is en wat jy mag wees. Kind van die Allerhoogste 

God.  

Hy het geskep deur die Woord wat vlees geword het en na ons toe gekom het. Wie 

anders het ons lief soos die Here? Hy het Sy volk liefgehad ten spyte van hulle sonde. 

Hy stuur Sy Seun na die kruis op Golgotha ter wille van ons. Wie kan genees, wie kan 

reën gee. Wie kan dooies opwek en lammes laat loop. Alleen God. Wie gaan vir ons 

sorg? Wie kan ons bewaar? Ps 121 gee die antwoord – Die Here sal jou siel bewaar. 

Tot die Baälpriesters op Karmel moes dit bely in 1 Kon 18: 39 – “Die Here, Hy is God, 

die Here, Hy is God. Ja die ewige en getroue Verbondsgod los ons nie.  

In ons teksvers praat die Here met Sy volk. In hierdie teks hoor ons Jesus Christus se 

woorde in Mat 1: 23 – die maagd se kind sal Immanuel wees – God by ons. Mat 6: 30 

se belofte aan ons: Moenie julle kwel oor more nie. Ons Vader weet wat ons nodig 

het. Die troos in Heb 13: 5 – Wees altyd tevrede met wat jy het. Die here sal jou nie 

los nie. In 1 Kor 10: 13 verseker die Heilige Gees ons deur Paulus dat alles nie  

maanskyn en rose vir die gelowige op die lewenspad sal wees nie. Daar gaan swaar 

tye kom, maar die Here belowe dat Hy ons daardeur sal help en sal bystaan. En dan 

wanneer ek begin hoop verloor weer die woorde van Rom 8: 28 – Alles werk ten 

goede mee vir die wat aan die Here behoort.  

Wie praat met ons: EK IS – Jahwe. Die ewige God. Hy is en bly dieselfde. Jou  

lewensgeskiedenis getuig hoe die Here jou vasgehou en gedra het. Leer dit weer vir 

jou kinders en kleinkinders. Hy het reeds jou toekoms in Christus verseker. Deur die 

Heilige Gees is Hy besig om ons gereed te maak vir ons plek. Die swaar is ons toets 

om weer te bely: ek sal nie vrees nie. Nie die son of die maan of iets op die aarde en 

selfs in die hemel kan my beangs en bevrees maak nie.  



God het my gedra van my geboorte af. My toekoms is vas en seker deur my jeug, my 

volwasse lewe, my grysheid, ouderdom en graf tot ek in die poort van die nuwe  

Jerusalem staan en daardeur ingaan.  

Jesus Christus het as’t ware in ballingskap aan die kruis gehang. Verwerp deur die 

Jode en met die oordeel van God wat Hy moes dra het Hy aan Sy Vader vasgehou 

en die beker gedrink. Deur Hom ontvang ons geloof om na more en oormore te kyk 

en weet dat die Here my die toekoms in dra.  

Ons enigste troos is dat ons deur ‘n liefdevolle vader versorg word, deur Hom ver-

sterk word en saam met Hom tree vir tree kan loop. Al struikel ek en twyfel ek soms, 

weet ek: Sy hand los my nie. Soos ‘n baba tevrede in sy ma se arms kan wees, soos 

‘n skaaplam tevrede in die herder se arms kan wees, so tevrede mag ek vir more en 

en elke dag van my lewe in die Almagtige God se Vaderarms wees.  

Kom ons troos en versterk mekaar met die woorde en doen ons werk in die  

Koninkryk van die hemel na die beste van ons vermoë. Reik uit na jou buurman, jou 

familie en jou geloofsgenote. Bid vir mekaar en staan mekaar by met raad en daad.  

* Ons bid vir Rika Schutte wat eersdaags 
 bestraling vir kanker moet ontvang. Mag 
 die Here jou vashou en in die geloof 
 versterk. Sterkte vir Elmara Wolmarans 
 en gesin.  

* Ons bid saam met Zoë Erasmus wat 
 voortdurende ongemak verduur van die 
 maagkanker wat sy het. Sy het bestraling 
 ondergaan en chemo ontvang. Ons bid 
 dat die verdere behandeling positiewe 
 gevolge sal hê.  

* Baie sterkte vir al die kinders wat Maandag met hulle skooljaar begin. 
 Ons bid vir ouers, kinders en onderwysers wat in moeilike 
 omstandighede die leerinhoud moet hanteer. Seën vir almal.  

* Baie sterkte vir almal wat nog ingeperk is. Doen wat reg is en bly asb 
 veilig.  

OOG VIR MEKAAR 

Die finanskommissie versoek lidmate wat kontant bydraes maak, om asb nie 
hulle bydraes te stop nie, maar om Daleen Coetzee te skakel op 079 490 2678 
om reëlings te tref vir sodanige betalings.  

KATKISASIE 

finanskommissie  

BYBELSTUDIE 2020 

Bybelstudie  sal weer eersdaags begin. Hou asb die Basuin dop vir inligting ten 
opsigte van die datums. 

Kategeet handleiding en werkboeke is nou beskikbaar by die Kerkkantoor vir die ouers om 
die katkisasie tuis te laat gebeur. Ons doen ‘n beroep op al ons ouers om die lesse met die 
kinders deur te gaan, sodat ons met die lesse kan aangaan sodra ons weer in erediens 
saam mag kom. Daar is genoeg katkisasieboeke vir die kinders en u kan met Nantes reël 
om dit by die kerkgebou af te haal. Ds Sarel sal met 2020 se belydenisklas kontak maak 
om te reël vir persoonlike gesprekke, sodra ons die kerkgebou weer mag gebruik.  

DIAKONIE 

Die diakonie loots weer ‘n fondsinsamelings projek 

ten bate van gemeente lede wat agv die pandemie 

swaar trek te help. Dit is ‘n  

rialiteit dat die Covid-19 pandemie ‘n groot impak 

gemaak het op almal se lewens, meer in sommige 

gevalle en minder in ander. 

Daarom loods die diakonie weer ‘n projek en sal 

hulle nou die LEKKERSTE pannekoeke ooit bak en 

verkoop. 

Die pannekoeke sal bestaan uit twee gevulde 
pannekoeke (maalvleis en  hoender) en een basaar 
pannekoek en een gevul met melktert vulsel  wat 

lidmate slegs R 40.00 sal kos. 

Bestellings kan tot Woensdag 24 Februarie 2021 

geplaas word by Theuns op 064 549 7520 en dan 

opgetel word vanaf 16:00 op Vrydag 26 Februarie 

2021 by die kerkgebou. 

KOM EN ONDERSTEUN ONS MET DIE PROJEK 

!!!!!!!!! 



Verjaarsdae 

Datum Naam 
Belydend
/Doop 

Sel/Tel no. 

So 14 Feb Jan Albertyn B 082 895 9150 

Di 16 Feb Dewald Hattingh * B 082 460 3237 

Wo 17 Feb 
Susan Petitt 

Reinhardt Weidemann 
B 
B 

083 959 2290 
082 610 0623 

Do 18 Feb Mignon Potgieter D 084 505 3830 

Vr 19 Feb 
Lettie Coetzee ** 

Ina Erasmus 
B 
B 

072 375 0422 
078 682 8555 

Sa 20 Feb 
Matthew Llewellyn 
Veronica Schutte 

B 
B 

078 725 4591 
072 484 9623 

kalender 

ALLE NUWE INTREKKERS MELD AAN BY DIE  

KERKKANTOOR NET LANGS DIE KONSISTORIE 

NA AFLOOP VAN DIE EREDIENS 

Ook tot in julle ouderdom is Ek die Here, 

tot in julle grysheid sal Ek julle dra. Ek het 

julle gemaak en Ek sal julle vashou, julle 

dra en julle red. 

 

Jesaja 46: 4 

 
 
 
Preke 
  
Kan afgelaai word op: 
  
www.gereformeerd.co.za 

 
Kerkkantoor 
Faksnommer 
  
Epos 
Webwerf 
Kantoorure 
  
 
Bankbesonderhede 
Kerkkas 
  
  
Diakonie 
  
  
Koningskinders 
  
  
Geref. Susters Org. 
Pietersburg 
  
Aktiwiteitskommissie 

 
Nantes Kotze 
(015) 296 0054 (Tel/Faks) 
086 293 4674 (Faks) 
admin@gereformeerd.co.za 
www.gereformeerd.co.za 
Ma, Wo, Vr. – 08:00 tot 12:00 
en Sondagoggend na 
erediens 
  
ABSA Tak 334-248 
Tjekrek 11-5034-0426 
  
ABSA Tak 632-005 
Tjekrek 11-5034-1287 
  
ABSA Tak 632-005 
Geldmarkrek 91-9071-1847 
  
ABSA Tak 632-005 
Tjekrek 11-5034-0191 
  
ABSA Tak 632-005 
Tjekrek 40-6962-4784 

  
  
Koster 
Nantes Kotze 
015 296 0054 
081 424 9651 
  
Orreliste 
Barbara Nagel 
083 260 9581 

 
Marisa Linde 
083 408 2100 
 

Die Finanskommissie versoek dat lidmate, waar 

moontlik, alle bydraes en kollektes per elektroniese 

oorplasing doen.  Sien bankbesonderhede hierbo 

http://www.gereformeerd.co.za
http://www.gereformeerd.co.za

